
木上品 

辛夷 

原文 

味辛，溫。主五臟身體寒風，頭腦痛，面 。久服下氣、

輕身、明目、增年、耐老。一名辛矧（《御覽》作引），一名

侯桃，一名房木。生川谷。 

 

註釋 

《名醫》曰︰九月采實，曝乾。  

案︰《漢書‧楊雄賦》云︰列新雉于林薄。師古云︰新雉，即辛夷耳，為樹

甚大，其木枝葉皆芳，一名新矧。《史記‧司馬相如傳》︰雜以流夷。注《漢書

音義》曰︰流夷，新夷也。陶弘景云︰小時氣辛香，即《離騷》所呼辛夷者。陳

藏筆器云︰初發如筆，北人呼為木 

 

 


